
GOUVÈNÈ CUOMO DEKLARE ETA-DIJANS POU KONTE KI AFEKTE ANPIL NAN 

TANPÈT NÈJ LA 
 

Deklarasyon an konsène Konte Albany, Columbia, Dutchess, Delaware, Greene, Orange, 
Putnam, Richmond, Rensselaer, Rockland, Sullivan, Ulster, ak Westchester 

 
Jodi a, Gouvènè Andrew M. Cuomo te deklare yon eta-dijans nan trèz konte New York nan 
moman yon tanpèt nèj kòmansman sezon an te vini avèk anpil nèj, glas, lapli nan kèk kote  
nan eta a. 
  
Gouvènè Cuomo di konsa, “Avèk anpil presipitasyon ak van k ap soufle sou anpil kote nan New 
York, deklarasyon eta-dijans lan ap ede deplwaye resous eta yo nan kominote ki te afekte anpil 
nan tanpèt sa a. N ap kominike avèk gouvènman lokal yo pou kowòdone efò repons nou yo, 
epitou n ap mobilize resous yo jan li nesesè nan zòn ki gen pi move kondisyon yo. Mwen 
ankouraje Nouyòkè yo pou yo fè sekirite vin priyorite prensipal yo, epitou pou yo pa kondi 
machin sou wout ki gen glas yo oswa pandan anpil nèj ap tonbe.” 
  
Yon eta-dijans ap pèmèt New York itilize resous eta a pou ede gouvènman lokal yo avèk plis 
efikasite ak rapidite, epitou sa ap bay Gouvènè a otorite pou sispann lwa yo, règ ak règleman ki 
ta antrave aktivite repons ak redrèsman yo. Answit, deklarasyon ap bay Gouvènè a posiblite pou 
voye resous eta yo, tankou ekipman Depatman Transpò ak anplwaye, ba gouvènman lokal ki 
bezwen yo. Deklarasyon aplike pou Konte Albany, Columbia, Dutchess, Delaware, Greene, 
Orange, Putnam, Richmond, Rensselaer, Rockland, Sullivan, Ulster, ak Konte Westchester, ak 
zòn ki afekte yo. 
  
Nouyòkè ki nan rejyon ki afekte yo ta dwe prepare pou posiblite blakawout pandan anpil tan 
akòz melanj nèj mouye ak fèy sou pyebwa k ap lakòz branch yo tonbe sou liy kouran elektrik yo. 
Komisyon Sèvis Piblik Eta a (PSC) ap travay pou asire sèvis piblik yo ap reponn avèk anpil 
efikasite pou rebay kouran elektrik la san pèdi si ta gen blakawout. PSC travay avèk plizyè 
konpayi sèvis piblik, ki te idantifye ak mete liy 341 disponib, ekip ak kontraktè pou pyebwa  
ak forè. 
  
Men kèk etap ki fèt pou asire preparasyon an: 

 Yo deplwaye ekipman pou nèj ak glas: Gen 825 chas-nèj ki pare pou kontwole nèj ak 
glas, 90 chajè pou sipò, avèk 990 operatè ak sipèvizè ki angaje nan operasyon yo.  

 Kounye a genyen 162 Ajan Lapolis Eta ki deplwaye nan zòn afekte yo. Yo konvoke lòt 
manm pou deplwaye yo nan rejyon ki afekte yo.  

 Lapolis Eta a gen avyon k ap tann pou misyon sekirite moun.  
  



Haitian Creole 

Men Wout ki Fèmen Kounye a: (Ka gen chanjman toudenkou avèk kondisyon metewolojik la): 
 NYS Route 42 nan Kiamesha Lake toupre Monticello  
 Liy Dwat Eastbound Bloke sou Brooklyn Queens Expressway nan Cadman Plaza akòz 

inondasyon  
 Liy Direksyon Sid Bronx River Parkway at Gun Hill Road akòz pyebwa ki tonbe   
 Bò Nò ak Bò Sid Taconic State Parkway ant I-84 ak Bò Lès Route I-84 ant Route 9 ak 

Route 312 (sòti 13-19).  
  
New York State Thruway Authority te rapòte kondisyon sa yo: 

 Vil New York jiska Catskill – gwo nèj k ap akimile, nèj imid/glas  
 Catskill jiska Amsterdam – nèj, nèj imid/glas  
 Amsterdam jiska liy eta Pennsylvania – anjeneral klè  
 Restriksyon vitès sou Pon Tappan Zee a 35 mph  
 Restriksyon vitès ant Vil New York ak Herkimer a 45 mph pou tout veyikil komèsyal yo.  

  
Chemennfè Long Island Railroad: 

 Sèvis konplè san pwoblèm asosye.  
  
Metwo Vil New York 

 Pa gen sèvis sou liy #2 ant East 180th Street and Dyre Avenue akòz plizyè pyebwa ki 
tonbe sou ray Y1 ak Y2 ant Pelham Parkway ak Dyre Avenue.  
 

Chemennfè Staten Island Railway: 
 Tren yo ap fonksyone nan toulède direksyon yo.  

  
Otobis MTA: 

 Plizyè detou anvigè akòz pyebwa ak branch bwa ki tonbe sou liy kouran elektrik yo.  
  
Pon ak Tinèl MTA: 

 Tout sèvis yo louvri kounye a, epi y ap opere nan toulède direksyon yo.  
  
Chemennfè Metro-North Railroad: 

 Liy branch ki sou New Haven fèmen, epi Tren New Haven yo ap pase chak inèdtan.  
 Liy Upper Harlem fèmen.  
 Kounye a, gen restriksyon vitès 50 mil nan tout sistèm nan.  

